
Si Isaias isa ka propeta.  Ang iya bulahaton amo ang 
paghambal sa mga tawo kon ano ang ginasiling sang 
Ginoo.  Ang mga tawo permi 
nga indi luyag 
mabatian 
ang Pulong 
sang Diyos, 
...

Uzia

Jotam

Ahaz

Hezekia



Uzia

Jotam

Ahaz

Hezekia

... pero si Isaias wala gid ginapalain ang buot sang 
Ginoo.  Si Isaias nagtudlo sang ti-on nga naghari ang 
apat ka mga 
lain-lain 
nga hari.



Ang Hari nga si Uzia nagahom sa duta sang 
Juda halin sa siyudad sang Jerusalem.  Sang 
una, ginbendisyonan sang Ginoo si Uzia kay siya 
nagahimo sang instakto sa panan-awan sang Ginoo.  
Pero si Uzia nangin hambog kag nag-untat sa 
pagtuman sa Diyos.  Siya may yara nga masakit 
sa panit kag nangabuhi nga naga-isahanon 
asta nga siya 
napatay.



Ang Hari nga si Uzia naghari sang masobra sa 
sesenta ka tuig.  Sang siya napatay, ang iya anak nga 
si Jotam amo ang nagbulos sa iya lugar kag naghari 

sa sulod sang diese-syete ka tuig.  Ang Ginoo 
nagbendisyon kay Jotam kay siya nagapamati 
kon ano ang ginasiling sang 
Ginoo paagi kay Isaias kag 
sang iban pa nga propeta.



Ang Hari nga si Jotam may anak nga lalaki nga si 
Ahaz.  Si Ahaz naga-edad sang bente anyos sang 
siya nagsugod sa paghari, kag 
siya naghari sang diese-sais 
ka tuig sa Jerusalem.  Si 
Ahaz wala nagatuman 
sa Ginoo.



Siya nagasimba sa mga diyos-diyos, kag nagiya sang 
madamo nga katawhan sang Ginoo nga maghimo sang 
pareho sa iya.  Bisan nga siya ginpaandaman na ni 
Isaias, si Ahaz wala gid namati 
sa mga paandam sang Ginoo.  
Siya napatay sang siya 
naga-edad sang 
trenta’y 
singko 
anyos.



Ang Ginoo nagbendisyon sang 
masunod nga hari, si Hezekia, 
kay siya nagpangkakas sang taan 
nga mga diyos-diyos, kag 
nagapangamuyo sa matuod nga 
Diyos.  Sang ang mga soldado 
sang kontra nag-atake sa Juda, 
si Hezekia nakahibalo nga ang iya 
mga soldado masyado gid ka luya 
para magda-og.  Siya nangayo 
kay Isaias nga mangamuyo para 
buligan sila sang Ginoo.



Si Isaias nagpadala sang sini nga mensahe sa Hari.  
“Amo ini ang ginsiling sang Ginoo: Indi magkahadlok 
sa sini nga kaaway... Ako magalaglag sa 
iya...”  Pagatapos sini ang Ginoo 
nagpahalin sang mga kaaway 
nga soldado nga wala 

gid nakipag-away 
kay Hezekia.



Bisan ang mga 
tawo sa palibot 
niya wala 
nagapaminsar 
sa Ginoo, 
si Isaias 
nagapaminsar 
permi 
sa Iya.

Isa ka adlaw, may isa 
siya ka panan-awan, 
kaangay sang isa ka 
damguhanon kon 
ikaw nagakatulog.  

Sa panan-awan, 
nakita ni Isaias 

kon ano ka 
mahimayaon 
kag balaan 
ang Diyos.



“Sin-o ang akon ipadala?”  
Namangkot ang Ginoo sa 
panan-awon.  “Ari ako.  
Ako ang ipadala” si Isaias 
nagsabat.  Siya luyag 
himuon kon ano ang isugo 
sang Ginoo, kag maglakat 
sa kon diin Niya siya 
ipadala.



Siguro si Isaias nagapaminsar nga ang Ginoo 
magapadala sa iya sa malayo nga mga tawo 
nga wala pa nakabati nahanungod sa Diyos.  
Pero indi, ang Ginoo wala ina ginhimo.



Ginsilingan sang Ginoo si Isaias nga maghambal 
sa iya kaugalingon nga mga katawhan sa iya 
kaugalingon nga pungsod.  Iya sila hambalan 
nga ang Ginoo nagapangakig sang ila kasal-anan. 



May yara pa sang iban nga butang si Isaias nga 
inughambal sa iya mga katawhan – maayo nga mga 
butang nahanungod sa isa ka TAWO nga ... mangin 
makusog nga manunubos kang maga-abot sa pagluwas 

sa ila halin sa 
kasal-anan kag 

halin sa 
ila tanan 
nga mga 
kaaway.



Ang katawhan sang mga Judio ginatawag ini nga 
TAWO “Manluluwas”.  Bisan sila nagapaabot nga ang 
Ginoo magapadala sang Manluluwas, madamo nga mga 

tawo ang nagakabuhi nga daw 
indi siya 
maga-abot.



Tanan nga mga butang 
nga ginasiling ni Isaias 

nahanungod sang 
Manluluwas nasulat sa 
iya nga libro.  Bisan 

iya ini ginsulat nga 
mga butang pila 
katuig antis ini 
matabo, tanan nga 
ginsiling ni Isaias 
nahanungod sa 

Manluluwas matuod 
nga matabo.



Si Isaias nagsiling nga 
ang Kaugalingon mismo 
sang Ginoo ang 

magahatag sang tanda.  
Siya nagsiling, 
“Magabusong ang 
isa ka birhen kag 
magabata sing 

lalaki kag 
pagatawgon siya 
nga Emmanuel.”



Ang mga tawo nahibaluan 
nga si Isaias nagahambal 
nahanungod sa 

Manluluwas sang Diyos kay 
ang babayi indi mangin 
birhen kung magabata.  
Kag isa pa, ang 
ngalan nga 

Emmanuel nagabuot 
silingon ang Ginoo 
kaupod naton!



“Matawo ang isa ka bata nga 
lalaki, kag magahari siya sa 
amon; kag pagatawgon siya 
Makatilingala nga Manuglaygay,
Makagagahom nga Dios, Wala 
sing Katapusan nga Amay, kag 
Pangulo nga Nagapaluntad sang 
Kalinong!”  Sigurado gid si 
Isaias nga ang promisa sang 
Ginoo mangin matuod, siya 
nagsiling nga daw pareho lang 
nga natabo na ining hitabo.  
Ini ginatawag nga tagna.



Si Isaias nagsiling nga ang Manluluwas mangin madako 
kag magabuhat sang dalagko nga mga butang.  Ang 
Ginoo nagsiling pa gid kay Isaias nga hambalon ang 
mga tawo nga ang Manluluwas maga-antos kag 
pagapatyon.  Si Isaias nagatingala kon paano ang 
Manluluwas mangin madako kag 
gamhanan pero mangin maluya kag 
baldado.  Pero si Isaias wala na 
naglalis sa Ginoo – siya nagasulit 
kon ano ang ginasiling sang 
Ginoo sa iya nga igahambal.  
Ang Ginoo sigurado gid nga 
ang Iya 

natagna 
magatuod.



Ang Manluluwas maga-abot – indi lang para sa mga 
Judio.  Ang Ginoo nagsiling kay Isaias nga ang 
Manluluwas mangin “kasanag sa mga Gentil”.  Ang 
mga Gentil ang mga tawo sa kalibutan nga indi mga 
Judio.  Ang Ginoo nagapalangga sang tanan kag ang 
Iya Manluluwas maga-abot sa pagbendisyon kag 
magadala sang kaluwasan asta sa katapusan sang 
kalibutan.



Nakita ni Isaias ang Palaabuton

Isa ka estorya halin sa Pulong sang Dios, 
Ang Biblia,

makita sa

Isaias 1, 6, 7, 9, 53

“Ang pagpahayag sang imo mga pulong 
nagahatag sang kasanag.”  Salmo 119:130



27 60

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25



